Nafarroako Parlamentuko Mahaiak, 2017ko apirilaren 3an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, Nafarroako Kutxa desagertzean galdutako ondarea defendatze aldera Nafarroako Gobernuak hartuko dituen neurriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko apirilaren 3an

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista parlamentu-taldeari atxikitako Guzmán Garmendia Pérez jaunak, Legebiltzarreko Erregelamenduan ezarritakoaren babesean, honako galdera hau egiten du, Osoko Bilkuran ahoz erantzun dakion:

Nafarroako Kutxari dagokionez lehenbiziko bategite- eta integrazio-mugimenduak izan zirenetik, 2010. urtetik aurrera, Nafarroako Kutxaren Kontseilua 2013an desegin zen arte, urrats asko egin ziren, zeinetan Nafarroako Gobernuaren eginkizuna baitzen nafar guztion ondaretzat jo behar zen horren gaineko zaintza eta ardura.

Behin desegitea gauzatuta, eta ondare-galera egiaztatuta, Nafarroako Gobernuak, antza, ez du ezer egin 2013az geroztik hondamen horrek kaltetutakoak, alegia, nafar jendea, defendatze aldera.

Zer neurri hartuko ditu Nafarroako Gobernuak, Nafarroako Kutxa desagertzean galdutako ondarea defendatze aldera?

Iruñean, 2017ko martxoaren 30ean

Foru parlamentaria: Guzmán Garmendia Pérez

